ՏԵՂԵԿԱՆՔ - ՀԻՄՆԱՎՈՐՈՒՄ
<<ՈՌՈԳՄԱՆ ՈԼՈՐՏԻ ՖԻՆԱՆՍԱԿԱՆ ԿԱՅՈՒՆՈՒԹՅԱՆ ԲԱՐԵԼԱՎՄԱՆ ՌԱԶՄԱՎԱՐՈՒԹՅԱՆԸ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ>> 
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
1. Անհրաժեշտությունը` <<Ոռոգման ոլորտի ֆինանսական կայունության բարելավման ռազմավարությանը հավանություն տալու մասին>> Հայաստանի Հանրապետության կառավարության որոշման նախագծի ընդունումը պայմանավորված է Զարգացման քաղաքականության գործառնություն-3 նախապայմանի կատարումն ապահովելու նպատակով ոռոգման հատվածի ֆինանսական կայունության բարելավմանը և նպաստելու ոռոգման ծառայությունների մատուցման արդյունավետության բարձրացմանն ու շարունակականության ապահովմանը, ինչպես նաև աջակցելու ջրօգտագործողների ընկերություններին՝ ֆինանսական վիճակի բարելավմանն ու ինստիտուցիոնալ կարողությունների հետագա հզորացմանը:
2. Ընթացիկ իրավիճակը և խնդիրները` ՋՕԸ-ի և ոռոգում-ջրառ իրականացնող ընկերությունների վերջին տարիների գործունեության արդյունքները, ինչպես տեխնիկական, այնպես էլ ֆինանսական ցուցանիշների մասով փոփոխության են ենթարկվել՝ անհրաժեշտություն առաջացնելով անդրադարձ կատարել ՋՕԸ-ների պետական աջակցության ռազմավարական փաստաթղթերի կատարման հիմնական արդյունքների գնահատմանը:  
3. Տվյալ բնագավառում իրականացվող քաղաքականությունը՝ ոռոգման ոլորտի ֆինանսական կայունության բարելավում:
4. Կարգավորման նպատակը և բնույթը` ռազմավարության նպատակն է ոռոգման ծառայությունների մատչելիության ավելացումը, մատուցման շարունակականության ապահովումն ու արդյունավետության բարձրացումը, ոռոգման ջրի համակարգի ընկերությունների (ջրօգտագործողների ընկերություններ և ջրառ ընկերություններ) ֆինանսական կենսունակության բարելավումը՝ ամրապնդելով ընթացիկ ծախսածածկմանն անցման նախադրյալները, ոռոգման համակարգերի և ենթակառուցվածքի պահպանումն ու արդիականացումը, ջրօգտագործողների ընկերությունների ինստիտուցիոնալ կարողությունների հետագա հզորացումը, ոռոգման համակարգին տրամադրվող պետական ֆինանսական աջակցության արդյունավետության բարձրացումը։
5. Նախագծի մշակման գործընթացում ներգրավված ինստիտուտները` ներկայացված որոշման նախագիծը մշակվել է  ՀՀ ԳՆ ջրային տնտեսության պետական կոմիտեի աշխատակազմի և Խորհրդատուի՝ <<ԱՎԱԳ Սոլյուշնս>> ՍՊԸ-ի կողմից:

6. Ակնկալվող արդյունքը` ջրօգտագործողների ընկերություններին պետության աջակցության մակարդակը, տրամադրման նախապայմանները, ոռոգման ջրի վճարների սահմանման մոտեցումները և կողմնորոշիչ մակարդակները, ինչպես նաև կառավարման համակարգերի բարելավման համար միջոցառումների իրականացումը:
ՀՀ ԳՆ ջրային տնտեսության պետական կոմիտե 
